«Қазақстан Республикасының кейбір заңнамалық актілеріне Қазақстан Республикасында микроқаржылық және коллекторлық қызметті реттеу мәселелері бойынша өзгерістер мен толықтырулар енгізу туралы»
 Қазақстан Республикасы Заңының жобасы бойынша  салыстырма кесте

	«Микроқаржылық қызмет туралы» 2012 жылғы 26 қарашадағы Қазақстан Республикасының Заңы 


	1. 
	Заңның 
3-бабы 1-1-тармағының 3) тармақшасы
	3-бап. Микроқаржылық қызмет, микрокредиттер беру тәртібі мен шарттары
. . .

1-1. Микроқаржылық қызметке:

. . .

3) микроқаржы ұйымдарының жеке және (немесе) заңды тұлғаларға республикалық бюджет туралы заңда тиісті қаржы жылына белгіленген айлық есептік көрсеткіштің жиырма мың еселенген мөлшерінен аспайтын мөлшерде қамтамасыз етілетін не қамтамасыз етілмейтін микрокредиттер беру жөніндегі қызметі жатады.


	3-бап. Микроқаржылық қызмет, микрокредиттер беру тәртібі мен шарттары
. . .

1-1. Микроқаржылық қызметке:

. . .

3) микроқаржы ұйымдарының заңды тұлғаларға республикалық бюджет туралы заңда тиісті қаржы жылына белгіленген айлық есептік көрсеткіштің жиырма мың еселенген мөлшерінен аспайтын мөлшерде қамтамасыз етілетін не қамтамасыз етілмейтін және (немесе) жеке тұлғаларға республикалық бюджет туралы заңда тиісті қаржы жылына белгіленген айлық есептік көрсеткіштің он мың еселенген мөлшерінен аспайтын мөлшерде қамтамасыз етілетін не  республикалық бюджет туралы заңда тиісті қаржы жылына белгіленген айлық есептік көрсеткіштің бір мың еселенген мөлшерінен аспайтын мөлшерде қамтамасыз етілмейтін микрокредиттер беру жөніндегі қызметі жатады.
	Мемлекет басшысы 2020 жылғы 24 қаңтарда Үкіметтің кеңейтілген отырысында «кредитті қайтара алатындарға беру керек» деп атап өтті.

Қолданыстағы заңнамада микрокредит мөлшерін заңды тұлғалар үшін де және жеке тұлғалар үшін де 20 000 АЕК-пен (53 млн.теңге) шектеу белгіленген. Бұл ретте микрокредит бойынша қамтамасыз етудің болуы есепке алынбайды. Микрокредиттердің қайтарылмау қатерін азайту және қарыз алушыларды қорғау мақсатында жеке тұлғалар үшін микрокредиттер мөлшерін: қамтамасыз етумен – 10 000 АЕК (26,5 млн.теңге) дейін, қамтамасыз етусіз - 1 000 АЕК (2,6 млн. теңге) дейін төмендету ұсынылады.

	2. 2
	Заңның 
7-бабы 3-тармағының жаңа 6) тармақшасы
	7-бап. Микроқаржы ұйымының құқықтары мен мiндеттерi
. . .

3. Микроқаржы ұйымы:

. . .

6) жоқ;


	7-бап. Микроқаржы ұйымының құқықтары мен мiндеттерi
. . .

3. Микроқаржы ұйымы:

. . .

6) микрокредит алуға өтініш берген күнге негізгі борыш және (немесе) есепке жазылған сыйақы бойынша кепілді және кепілсіз банктік қарыздар және (немесе) микрокредиттер бойынша бір айдан көп өтелмеген мерзімі өткен берешегі бар жеке тұлғаларға микрокредит беруге;
	Қазіргі уақытта проблемалы микрокредиттерді қайта қаржыландыру практикасы кең таралған, бұл негізгі борыштың ұдайы артуына және сыйақының, өсімпұлдар мен айыппұлдардың ең жоғары сомасы бойынша шектеулерді айналып өтуге мүмкіндік береді. Яғни жеке тұлғалар кредитті жабу үшін басқа кредит алады. 

Осыған байланысты, кредиттер бойынша мерзімі өткен берешек болған жағдайда жаңа микрокредиттер (онлайн-қарыздар) алуға тыйым салу ұсынылады. 

Бұл шара пайыздар мен айыппұл санкцияларын капиталдандыру есебінен берешектің өсуінің алдын алады

	3. 
	Заңның 
7-бабы 3-тармағының жаңа 7) тармақшасы
	7-бап. Микроқаржы ұйымының құқықтары мен мiндеттерi
. . .

3. Микроқаржы ұйымы:

. . .

7) жоқ;


	7-бап. Микроқаржы ұйымының құқықтары мен мiндеттерi
. . .

3. Микроқаржы ұйымы:
. . .

7) уәкілетті органның нормативтік құқықтық актісіне сәйкес клиент-жеке тұлғаның төлем қабілеттілігін талдамай қарыз және тиісті қаржы жылына арналған заңнамада белгіленген ең төмен күнкөріс деңгейінен аз кірісі бар жеке тұлғаларға микрокредиттер беруге құқылы емес.
	ҚР Президентінің «Қазақстан Республикасы азаматтарының борыш жүктемесін азайту шаралары туралы» 2019 жылғы 26 маусымдағы № 34  Жарлығын және ҚР Президентінің 24.01.2020 жылы ҚР Үкіметінің кеңейтілген отырысында берген тапсырмаларын іске асыру шеңберінде кірісі ең төмен күнкөріс деңгейінен төмен жеке тұлғаларға кредиттер беруге тыйым салу ұсынылады.

Қазіргі уақытта бұл тыйым Қазақстан Республикасының Ұлттық Банкі Басқармасының «Қаржы ұйымдарының банктік және басқа да операциялардың жекелеген түрлерін жүргізуге шектеулер енгізу туралы» 2013 жылғы 25 желтоқсандағы №292 қаулысында белгіленген.

Бұл тыйым азаматтардың құқықтары мен заңды мүдделеріне қатысты екенін ескере отырып, оны заңнамалық деңгейде белгілеу ұсынылады. 

	«Коллекторлық қызмет туралы» 2017 жылғы 6 мамырдағы Қазақстан Республикасының Заңы


	4. 
	Заңның 3-бабының 2-тармағы
	2. Коллекторлық агенттіктің атауында мiндеттi түрде “коллекторлық агенттік» деген сөздер қамтылуға тиiс. Коллекторлық агенттіктің атауын қысқартуға жол берілмейді.

      Коллекторлық агенттіктер тізіліміне енгізілмеген заңды тұлға коллекторлық қызметті жүзеге асыруға, өзін коллекторлық қызметпен айналысушы ретінде сипаттауға, сондай-ақ өз атауында «коллекторлық агенттік» деген сөздерді, олардан туындайтын, өзін коллекторлық қызметті жүзеге асырады деп болжататын сөздерді пайдалануға құқылы емес.


	2. Коллекторлық агенттіктің атауында мiндеттi түрде «коллекторлық агенттік» деген сөздер қамтылуға тиiс. Коллекторлық агенттіктің атауын қысқартуға жол берілмейді.

Заң тұлға кемінде он миллион теңге мөлшерінде қалыптастырылған жарғылық капиталы болған жағдайда коллекторлық агенттіктердің тізіліміне енгізілуі мүмкін. Коллекторлық агенттіктер тізіліміне енгізілмеген заңды тұлға коллекторлық қызметті жүзеге асыруға, өзін коллекторлық қызметпен айналысушы ретінде сипаттауға, сондай-ақ өз атауында «коллекторлық агенттік» деген сөздерді, олардан туындайтын, өзін коллекторлық қызметті жүзеге асырады деп болжататын сөздерді пайдалануға құқылы емес.


	Коллекторлық агенттіктердің талаптары мен жауапкершілігін арттыру мақсатында жарғылық капиталдың ең аз мөлшері туралы талапты кемінде он миллион теңге мөлшерінде белгілеу ұсынылады.
Мысалы, РФ-да коллекторлық агенттіктің жарғылық капиталы 10 миллион рубльден кем болмайды. 

Қазақстанда 165 коллекторлық агенттік жұмыс істейді. 2018 жылы Ұлттық Банкке коллекторлық агенттіктердің әрекетіне қатысты 230 өтініш келіп түсті, шағымдардың өсуі байқалады, мәселен, 2019 жылдың алғашқы бес айында коллекторлық агенттіктердің әрекетіне 157 борышкердің шағымы қаралды.

	5. 
	Заңның 
5-бабы 5-тармағының 10) тармақшасы
	5-бап. Коллекторлық қызметті жүзеге асыру қағидалары
. . . 

5. Коллекторлық агенттіктің борышкермен және (немесе) оның өкілімен және (немесе) үшінші тұлғамен өзара іс-қимылы кезінде мынадай жосықсыз әрекеттерді жүзеге асыруына:

. . . 

10) Жоқ.


	5-бап. Коллекторлық қызметті жүзеге асыру қағидалары
. . . 

5. Коллекторлық агенттіктің борышкермен және (немесе) оның өкілімен және (немесе) үшінші тұлғамен өзара іс-қимылы кезінде мынадай жосықсыз әрекеттерді жүзеге асыруына:

. . . 

10) жазбаша хабарламаларды қоспағанда, борышкердің жұмыс берушісімен өзара іс-қимыл жасауға тыйым салынады.


	Бүгінгі таңда көптеген коллекторлық агенттіктер борышкерге қысым жасау мақсатында оның жұмыс берушімен өзара іс-қимыл жасайды, бұл қызметкердің моральдық жағдайына, оның басшылықпен және әріптестермен қарым-қатынасына теріс әсер етеді. Нәтижесінде, мұндай жағдай оның жұмыс орнының сақталуына қауіп төндіреді. Осыған байланысты коллекторлық агенттіктерге борышкердің жұмыс берушісімен өзара іс-қимыл жасауға заңнамалық түрде тыйым салу ұсынылады.



	6. 2
	Заңның 15-бабы 1-тармағының 19) тармақшасы
	15-бап. Коллекторлық агенттіктің мiндеттерi
1. Коллекторлық агенттік:

. . . 

19) осы Заңның 5-бабында көзделген коллекторлық қызметті жүзеге асыру қағидаларын және осы Заңда және Қазақстан Республикасының өзге де нормативтік құқықтық актілерінде белгіленген өзге де талаптарды сақтауға мiндеттi.

 
	15-бап. Коллекторлық агенттіктің мiндеттерi
1. Коллекторлық агенттік:

. . . 

19) осы Заңның 5-бабында көзделген коллекторлық қызметті жүзеге асыру қағидаларын, уәкілетті орган бекіткен этикалық талаптарды қамтитын коллекторлық агенттіктердің борышкерлермен жұмыс істеу стандартын және осы Заңда және Қазақстан Республикасының өзге де нормативтік құқықтық актілерінде белгіленген өзге де талаптарды сақтауға мiндеттi.

 
	2019 жылғы 1 шілдедегі жағдай бойынша коллекторлық агенттіктерде жұмыста берешекті сотқа дейін өндіріп алу туралы шарттар шеңберінде 363 миллиард теңге сомаға 854,6 мың шарт болған. Сотқа дейін өндіріп алуға берілген берешек құрылымда 99,7 пайыз банктерге тиесілі.

Қазақстанда 165 коллекторлық агенттік жұмыс істейді. 2018 жылы Ұлттық Банкке коллекторлық агенттіктердің әрекетіне қатысты 230 өтініш келіп түсті, 2019 жылдың алғашқы бес айында коллекторлық агенттіктердің әрекетіне борышкерлердің 157 шағымы қаралды.

Борышкер-жеке тұлғалардың берешектің бар екені туралы ақпаратты үшінші тұлғаларға беру фактілері бойынша, сондай-ақ борышкерге, оның өкіліне немесе үшінші тұлғаға қатысты теріс пиғылды әрекеттер, борышкердің талап етуі бойынша коллекторлық агенттіктің өкілеттігін растайтын ақпарат пен құжаттардың көшірмелерін бермеу фактілері бойынша, сондай-ақ борышкердің мекенжайына жалған ақпарат жіберу фактілері бойынша коллекторлық агенттіктердің әрекеттеріне көптеген шағымдарына байланысты   коллекторлық агенттіктердің уәкілетті орган бекіткен коллекторлардың борышкерлермен жұмыс істеу стандарттарын сақтау жөніндегі міндеттемесін  заңнамалық түрде бекіту ұсынылады.

	7. 
	Заңның 
17-бабы 2-тармағының жаңа 7) тармақшасы
	17-бап. Уәкілетті органның және Қазақстан Республикасы Ұлттық Банкінің құзыреті
. . .

2. Уәкілетті орган:

. . .

7) Жоқ.
	17-бап. Уәкілетті органның және Қазақстан Республикасы Ұлттық Банкінің құзыреті
. . .

2. Уәкілетті орган:

. . .

7) этикалық талаптарды қамтитын коллекторлық агенттіктердің борышкерлермен жұмыс істеу стандартын  бекітеді.
	2019 жылғы 1 шілдедегі жағдай бойынша коллекторлық агенттіктерде жұмыста берешекті сотқа дейін өндіріп алу туралы шарттар шеңберінде 363 миллиард теңге сомаға 854,6 мың шарт болған. Сотқа дейін өндіріп алуға берілген берешек құрылымда 99,7 пайыз банктерге тиесілі.

Қазақстанда 165 коллекторлық агенттік жұмыс істейді. 2018 жылы Ұлттық Банкке коллекторлық агенттіктердің әрекетіне қатысты 230 өтініш келіп түсті, 2019 жылдың алғашқы бес айында коллекторлық агенттіктердің әрекетіне борышкерлердің 157 шағымы қаралды.

Борышкер-жеке тұлғалардың берешектің бар екені туралы ақпаратты үшінші тұлғаларға беру фактілері бойынша, сондай-ақ борышкерге, оның өкіліне немесе үшінші тұлғаға қатысты теріс пиғылды әрекеттер, борышкердің талап етуі бойынша коллекторлық агенттіктің өкілеттігін растайтын ақпарат пен құжаттардың көшірмелерін бермеу фактілері бойынша, сондай-ақ борышкердің мекенжайына жалған ақпарат жіберу фактілері бойынша коллекторлық агенттіктердің әрекеттеріне көптеген шағымдарына байланысты   коллекторлық агенттіктердің уәкілетті орган бекіткен коллекторлардың борышкерлермен жұмыс істеу стандарттарын сақтау жөніндегі міндеттемесін  заңнамалық түрде бекіту ұсынылады.

